
KOMUNIKATЁ PЁR SHTYP 
Ditën ndërkombëtare të gruas  
 
Sot, po e festojmë Ditën ndërkombëtare të gruas. Është një ditë kur ne kremtojmë arritjet e grave dhe 
përkushtojmë sërish veten tonë në punën kah pjesëmarrja e tyre e plotë në shoqëritë e tyre dhe në 
ekonominë globale.  
  
Qeveria e ShBA-ve ka bërë një përkushtim afatgjatë tu ndihmojë grave të gjejnë zërin e tyre, të arrijnë 
potencialin e tyre dhe të ndajnë dobitë si dhe detyrat e zhvillimit. Si Sekretare e shtetit Kondoliza Rajs 
tha, “Ne jemi të vendosur të largojmë barrierat e autoritetit ashtu që gratë anembanë botës të kenë 
mundësinë lirisht të trasojnë rrugën e tyre.”  
  
Të mbahet vendimi i shprehur nga Sekretarja Rajs është prioritet i lartë për Agjencinë për zhvillim 
ndërkombëtar të ShBA-ve (USAID). Përparimi kah zhvillimi transformues nuk është i mundur pa 
pjesëmarrjen e plotë dhe të barabartë të grave. Asnjë shtet nuk mund të arrijë potencialin e vet të plotë 
nëse gratë nuk kanë të drejta të barabarta dhe mundësi të barabarta.  
  
Mbështetja e USAID-it për programet për demokraci dhe reforma ligjore, arsimim të vajzave, shëndet të 
nënave dhe fëmijëve dhe rritje ekonomike përmirëson statusin e grave dhe zmadhon mundësitë e tyre. 
Në secilën nga këto fusha, Agjencia ka bërë përparim të dukshëm.    

• USAID-i ka fokus të posaçëm tek arsimimi i vajzave në 67% të programeve të veta bazike për 
arsim.  

• Afro një e treta e klientëve të cilët marrin shërbime për zhvillim të ndërmarrjeve të mbështetura 
nga USAID-i janë gra.  

• USAID-i siguroi 27 milion dollarë amerikan për të përkrahur aktivitetet kundër trafikimit në 30 
vende në vitin 2006.  

• USAID-i mbështeti zhvillimin e legjislacionit kundër dhunës familjare në Shqipëri; legjislacionin 
për të adresuar ngacmimet seksuale në Benin; projekt legjislacionin për trafikimin e personave në 
Mozambik; dhe ka propozuar amendamente për kodin ekzistues familjar në Madagaskar.  

 Në çdo fushë ku është bërë përmirësim, sidoqoftë, mbetet edhe mjaft shumë për tu bërë:   
• Dy të tretat e 876 milion të rriturve analfabet anembanë botës janë gra;  
• Dy të tretat e 125 milion fëmijëve të moshës shkollore të cilët nuk shkojnë në shkollë anembanë 

botës janë vajza, dhe vajzat kanë gjasat më të vogla për të përfunduar shkollën sesa djemtë;  
• Shtatëdhjetë përqind nga 1.3 miliardë njerëz që jetojnë në varfëri rreth e rrotull botës janë gra dhe 

fëmijë;  
• Çdo vit mbi 500,000 gra vdesin gjatë lindjeve dhe shtatzënive; dhe  
• Më shumë se tre të katërtat e 27 milion refugjatëve në botë janë gra dhe fëmijë.   

Le të ripërtërijmë energjitë tona për tu ballafaquar me këto sfida. Le të nderojmë gratë guximtare të cilat 
janë duke punuar që të bëjnë botën vend më të mirë për të gjithë ne dhe le të lëvizim përpara së bashku, 
për të përmirësuar jetët e burrave dhe grave anembanë botës.  
SHËNIME DERI TE REDAKTORËT: 

Populli amerikan, përmes USAID-it, në Maqedoni ka investuar më shumë se 450 milionë dollarë që nga 
viti 1993. Për momentin, 25 projekte me vlerë prej 25 milion dollar në vitë janë duke u implemtuar. Këto 
projekte janë të përpiluara me qëllim të mbështetjes së kalimit të Maqedonisë në demokraci multietnike të 
bazuar në tregun e lirë. Ato përfshijnë nisma për përshpejtimin e rritjes ekonomike, për zhvillimin e 
institucioneve demokratike dhe për edukimin e qytetarëve për një ekonomi moderne. USAID-i 
bashkpunon me më tepër se 100 shtete.  Për më shumë informata vizitoni faqen 
http://macedonia.usaid.gov  


